
Юлташăм, куратн-и, çитет кĕркунне?

Кам савмĕ ун ылтăн та капăр тумне

Часах уйрăлатпăр, часах ăсату, —

Кĕтет сана пысăк хула, институт.



Халь эсĕ каятăн; анчах та нихçан

Пĕр тантăшсемпе туслăха эс ан ман.

Уйри сукмака, шăматкун каçсене,

Ачалăхри пысăк çут ĕмĕтсене.



Эпир ак юлатпăр кунтах. Вăтам шкул

Пире те çул парĕ. Анчах килес çул...

Сана ăшăтинччĕ ман савнă салам,

Телей те сĕнем, ырă сывлăх сунам.



Ăсла-шухăшла, сан ĕçӳ тӳпере

Çӳретĕр вĕçсе çӳлерех, инçерех.

Юрат çынсене, пул хастарлă ялан,

Тăван халăхна нихăçан та ан ман.



Юлташăм, часах-çке çитет кĕркунне

Çитет пĕркенсе капăр ылтăн тумне.

Часах эс каян вĕренме: Сывă пул,

Сунатăп сана чи телейлĕ кун-çул.

  